
Ebe ni iPolu 0 keke ghi egbo
TFilipia
Eni e miesuo

1 Mhemhe iPolu ali iTimoti eni ee ga eyi iJesu
iKirisiti anye ga khi.*

Mhemhe mhi keke ebe ona a ghi egbo ni e mie
iJesu iKirisiti suo nya ni e la eke iFilipi shi eni e ri
ukpeloe e khu eyi ighaa oyi eni e mie iJesu iKirisiti
sug ali eni e la agho o kpaghie obo.

2 Eshinegba Ita awa ali iJesu iKirisiti Ongmhue e
ka li okhale na e, e gbo ri opfomhe ghi e.

3 Egheghe kpa ni mhi ro da sato e egbe ne, eri
mhia kphemhi na Eshinegba. 4 Egheghe kpa ni mhi
ro da a so iromhi na e nya ne, eri oghele 0o la mhe
udu ke sg iromhi. 5Irari ode ni a te nu mhe ri oni
usomhi onete kia, rote ele nodode ya ramhi amo.
6 Mhi ro sho khi, Eshinegba ni ¢ gha ikanya enete
eke le shi agho oyee, 10li 0 ya nu e tsua li rambhi ele
ni iJesu iKirisiti o ro ya nyene egbe bhale.

70 ti ni mhi lina ke saa ingme oyee egheghe
kpa irari khi ingme oyee o la mhe udu. O kha
ririe khi ighumha mbhi la, okekhi ini mhia khe oni
usomhi onete shi eke, ali ini mhia pfi otsele ro
lama shi emini oni usomhi onete o riele. Irari khi
eri Eshinegba o ri oni afu ona ga na awa, ni awa ro
gue oni usomhi onete le. 8 Eshinegba o khi otsele
oyemhe Kkhi igesikia mhia ngme ini mhie khi inono
ekelemhi udu ona iJesu iKirisiti mhi mhue na e.

* 1:1 LizeTka16.12

9 Iromhi ni mhia so na e khi, inono ni a mhue
ena, o ke nga sho, rote ilesingme ali ilese udiingme,
10 ni a ro dobe ke ze emini o ti ne. Ini a pfuase,
ni a khi eni ea mhue umha-guekia ya ramhi ele ni
iKirisiti o yanyene egbe bhale. 11Niagho oyee o vo
ingeli ipfuase ni e rote obg oyi iJesu iKirisiti bhale.
Niarogme ashariufumhialiikueghie na Eshinegba.

IKirisitia laagbo o na

12Mena, mhia nono ni a lese khi emini mhi me
khi eri o kpaghie obo ti usomhi onete je odalo.
13 Irarigho, ekhe-khe na aghala nya e she lese khi
itobg khi mhi khi aghiusombhi gyi iKirisiti a ro mu
mhe shi owa ighumha.t 14 Qgba ighumha ni a mu
mhe shi o she ri inyoghuo awa ebubu reghenga
Onomhue, ni a ro bhale ya e khi e zese udu-a
egheghe kpa ro gue usomhi onete oyi Eshinegba le,
ni o khia khi ulishi ga mu we.

15 Egbeghbo lo, khi, rote ayemhe ubogbo ali
ofuma, egbo eghuo e ro ri iKirisiti e tse abo, ama
eghuo é rote udu igesikia roli e tse abg. 16 Eni e rote
udu igesikia a tse abg, ayemhe inono e ro o riele oli,
irari khi e lese khi itobo igho Eshinegba ¢ ro remhe
shi akana ni mhi migha ke khe oni usomhi onete
shi eke. 17 Elese é rote udu aro-timhenga ri iKirisiti
e tsabo. Qakhiode igesikia e terglie tse abg. Erioli
we egbe abine khi e kha me asha to ingme shi eke
na mhe abi mhila owa ighumha ena. 18 Abiabi e li
riiKirisiti tsabo kpa, oa mhue abi o ngme. O ke khi
ode egbholi o, 0 khi egbegbi ode 0o, mhi mema ya
ke ghele shi o.

T 1:13 Lize Ika 28.30

Igho 1o e, mhi mema ya ke ghele shi ¢. 19 Itobo
khi mhi lese khi rote iromhi ni a s, ali ikpaghiobo
ni o rote Ayemhe oyi iJesu iKirisiti bhale, a ya rue
mhe elemhi owa ighumha ona lasele. 20 Mhi ma
to eloe eke, mhi gbo mhue irudushi ¢ khi, mhi aa
ya tighe ze ni akanya oyemhe o ba mhe ku. Ama
egheghe kpa ali memena mhiyariigbedu ke ngme
nimhike ri ufumhi ghiiKirisiti rote angeli oyemhe,
mhi la agbo oo, okekhi ini mhi ghua. 21 Irari ini e
oyemhe, agho ni mhi la, iKirisiti mhi la ¢ na. Mhi
kha ghua, eleli o khi na mhe. 22 Ama ini mhi kie la
agbo a le, mhi kha kie mholi ikanya enete ni mhi
kha gbe na iKirisiti. Ama onoghuo 0, mhi kha ze
mena? Mhi aa lese e! 23 Udu o ze mhe eva, mhi
aa lese oni mhi ya ze 9. Mhi ga nono ni mhi deba
iKirisiti ni mhi lase agbo le. Ona o ga ti mhe eghe
ne. 24 Ama itobo oye e, o ti ni mhi la agbo. 25 Mhi
lama shi ona, mhi lese khi mhi ya la aghg. Mhi ya
nu ee nya la agho ni a ke je odalo, ali ni a mholi
oghele ni o la irudunga. 26 Ni a ro bhale ya e khi
ini mhinyene egbe bhale gbo nu ela, a yame asha
ke titi egbe irari oyemhe, rote elemhi agho oyee ni
0 kuma iJesu iKirisiti o.

27 Abibi o rie li, ke ngeli abi ungmemhi oyi
iKirisiti o ngme. Ni a ro bhale ya e khi, mhi bhale
ya me e o, okekhi eri mhi sug eko e o, mhi ke lese
khi a kie migha egbegbo elemhi ayemhe oghuo.
A kholi okhue usomhi onete elemhi ikudugbe abi
0gbo oghuo. 28 A khi ze ni ulishi ebe e 0 mu ¢, ona
o yare we lese khi a ya mhue eleli, ama wewe e ya
pfua, irari khi Eshinegbaloli o riimuole na e. 291Irari
khi a she ri egheghe na e ni a ro ga iKirisiti, ni ga
khi irari khi a lese ya miesug tse,amaniaroliya

me osue na li. 30 Memena, a li kuma mhe o shi oni
okholi. Oni a me khi mhii kholi egheghe ni o dose,
ni mhi kiele e kholi memena.t

2
A ke khonya iregbe-tiemhie onabi oyi iJesu
1Agbo oyee ni o kugbe iKirisiti 9, 0 ze niaro toto.
Inononigmhuenaeoriudushieg. Eeali Ayemhe
oyoli a mhue ikugbe. A gbo mhue isomhelemhi ali
ilelemhina egbe e. 2Irarigho, mhianono niaremhe
ke ghele shi abi a mhue isamhi eghuo, ni a riele
inono na egbe, a gho khili oghuo elemhi ayemhe
ali udu. 3 A khi ri ayemhe a ba timhe nga ali ni a
ba me asha ke tono obg udu, riele emhikhoghuo.
Ama a nyese ukhomhi na egbe. A bino khi ggboese
0 somhi dose e. 4 A nono onete oyi egbe e, 0a khi
onete oyi yeyeghuo tse.
> Mhue angeli nabi iJesu iKirisiti o mhue.

6 Abi o rie khia khi

eri iKirisiti ¢ 1i abi Eshinegba.
Qatigbe sa li khi

otu l9li ali Eshinegba e khi.
70chogho, eri g rote udu oyoli

rue emini 0 mhue nya obo-a,

0 mele oni 00 ga 0gbo-a.
O mele 0gbo-a,

0 riekue ogbo ku egbe bhale.
8 Q ri egboli tiemhile,

o kia okiali isueso

ya ramhi ni ¢ ro ghua, ikhi eghuli oyoli na

apfida.

T 1:30 LizeTka16.19-40

91tobo ona, Eshinegba 0 yase oli

nga obini o yagha ne nya.

O rievanio fu dogse eva nya nali,
10ni a ro bhale ya e khi

ashiashini a da la
lu eva oyi iJesu ne,

ikhomhegbhe nya e nyese

ghe emhinya ni e laidane
ali eni e la eke, ali eni e la elemhi eke,
11 emhi nya e ya pfi otsele

khi iJesu iKirisiti ¢ khi Ongmhue,
ni a ro ri ufumhi

na Eshinegba Ita.”

12Ttobo ighg, emole mhe, abi a lie suesg ukpeloe
oyemhe a gho ligho ke suesg odukhokho oyemhe. A
riulishialiikpheli ke gbe ikanya, niirudunga oyee
o gha pfo. 13Itobo khi egheghe kpa Eshinegba ¢ ro
la e eghe e ghe akanya ni ¢ re e mhue gghuemhe,
ni a gho dobe ke riele emini o de shi omhese onete
oyoli.

14 A khi ri awglg we ekhako riele emhikhoghuo.
15Ni a khi egbo ni eamhue umhaguekia, ni e pfuase
abiimi Eshinegba ni e gha pfo, elemhi agho ni egbo
ali ena ikanya ichimhi e la. A mema la we iteva
ke ge abi ikpetata ni e la idane,T 16 abi a lie gue
ungmembhi agho ke ye we. Ini a li ghg, mhi ya me
asha ke re e titi egbe ele ni iKirisiti ¢ ya nyene egbe
bhale. Irari khi eri ona o ya rokhase khi irgsheka ni
mhi roshi ali ikanya ni mhi gbe, ea khi afue.

17 Ini a tseku ku olia eyemhe abi onyo shi ilu-
asobo ali ikanya enete ni o rote irudunga oyee

* 2:11 Lize Aza45.23 T 2:15 LizeiDeut32.5

lasele, eri eghe e mu mhe shi g, mhi nu e ghele.
18 Irarigho, egbe e li ke mu e, a li nu mhe ke ghele.

ITimoti ali Epafuroditusi

19Ini o ghole Eshinegba, mhi khokho khi mhi ya
dobe kele ghie iTimoti ghi e. Ni mhi ro sug eko
e, ni mhi mhue oghele ini ¢ jele. 20 Lolighuo kpe
0 lese abi o li mhe egbe, ni ingme oyee o gho mu
egbe. 21 Egbo eni e kpole nya, eleli oyewe e na khu,
ama 0a khi eleli oyi iJesu iKirisiti. 22 Ama, ee, a
lese abi iTimoti ¢ li ri egboli khase e abi ¢ la ¢ shi.
Abi mhemhe ali lue anye li kugbe ghe akanya oyi
usomhi onete oyi Eshinegba abi ita ali omo ee li.
23 Mhi ya kele ghie oli ghi e ini mhi da lese abi o
yali mhe egbe. 24 Mhi ri egbe da Onomhue khi mhi
ya kele bhale.

25 Mhi kie gbo 1i khokho khi o ti ni mhi ghie
inygghuo awa ghi e, ikhi Epafuroditusini ¢ she ghe
akanya deba mhe, ni o she gbonumhe gbe akanya
ode-khode. Ni ¢ gho khi aghiusomhi oyee ni 0o
kpaghie mhe obo. 26 Egbe ee kphakpha li ni ¢ ro
me e. Egbe e a ke sheshe oli itobo khi a sug khi 9o
ghua. 27 Egbegho lo, 00 ghua gba, ukukuo o kpoli
eghuli le. Ama Eshinegba 0 mhue ilelemhi na li. Qa
khi lolighuo Eshinegba ¢ mhue ilelemhi na tse, 0 li
mhue na mhe, ¢ tsumhi mhe elemhi osue ni o to-
nga osoli. 26 Mhemhe egbe ee kphakpha ne ni mhi
ro ghie oli ghi e. Ni a gho mhue oghele ini a me
oli, ni osoli oyemhe o kelea. 29 A ri oghele kpe abo
mie gli abiinygghuo na elemhi oniirudunga. A mu
ekpe nofune na egbo nya nabi lgli. 30 Itobo khi o ri
agbo oyoli shi okhena, ukukuo o kpole suii ni ¢ kha

ro ghu-a shi akanya oyi iKirisiti, ini 0 me asha ri
ikpaghiobg na mhe ni ee aa dobe rona mhe.

3
Angelini o migha shi ipfuase

INi mhiro gbe oli ukhombhi, inyoghuo, a ke ghele
shi abi a li kuma QOngmhue 9. Qa mhue abi o ngme
mhe ini mhi riele emini mhi kpe keke ghi e gbo
keke, 10li 0 ya ti e egbe ne.

2 A mu eghbe e shi egbo egho ni e li abi ewa, ni ee
gbe ikanya ebe. Ikhi eni e lie khi ogbo mema shele-
a neni imiepfuese oyoli o gha pfo. 3 Anye ena, a
shele egbeghiishele-a,irarikhianye te ode ayemhe
e ga Eshinegba. Anye mholi oghele shi elemhi agho
oyi anye khi anye kuma iJesu iKirisiti 9, ni anye ea
riegbe daikanyaidiegbe. 4 Ama mhemhe mhii kha
ri egbe da ikanya idiegbe eghogho ne.

Ini 44 nono ogbo ni ¢ kha regbeda ikanya
idiegbe eghogho 1o, mhemhe o kha khi. > Irari
khi ele-nuzi-elele ni a ro bia mhe, a ro shele mhe-
a. Ongi iZireni a bia mhe, mhi rote unuekpe oyi
iBejami lasele, egbegbi ongi Iburu. Ini ee, iri ushi
oyi egbo iJu ghe akanya, iFarisi mhi khi.* 6 Mhi
mhue gmuegbe ramhi ni mhi rg mu okhgli vule shi
igbaa oyi eni e mie iJesu iKirisiti sug 9. Ini ee abi
0gbo 0 lie pfuase, ode irushi-gbe akanya, mhi aa
mhue ashini o kpo mhe shi.t

7 Ama emhi eghogho ni mhikha leli shi eleli, mhi
rewe shi afue, itobo oyi iKirisiti. 8 Qa khi egho tse,
mhi lama emhikpa o limhe opfu-a, itobo ufumhi

* 3:5 Lize Ika 23.6; 26.5; iRom 11.1 T 3:6 Lizelka 8.3; 22.4;
26.9-11

ni o la ilese ni mhi lese iJesu iKirisiti Ongmhue
oyemhe. Itobo oyoli mhi ro tsua emhi nya kua.
Eri mhi ga bino we shi iku, ni mhi me asha mhue
iKirisiti, 9 ali ni mhi ga toma li ¢ pfo. Mhi aa ke
mhue angeli no migha shi ipfuase oyemhe, angeli
ipfuase onabi mhi ri itobg khi mhi ri ushi e ghe
akanya mholi. Ama angeli ni o migha shi ipfuase
ni a rote irudunga oyi iKirisiti ro na mhe mhi ke
mholi memena, angeli ipfuase ni o rote obo oyi
Eshinegba bhale, ni o rote irudunga bhale. 10 Emini
mhia nono ni mhi lolo lese khi iKirisiti ali ekpabo
ni o rote eghuli guise ¢li le. Ni mhi ro nu oli me
osoli ni 0 me, ni mhinu gli ghu eghuli onabi ¢ ghu.
11 Ttobo khi mhi mholi oli shi udu khi a ya li rote
eghuli guise mhe le.

Rosheka na ya ramhi ukpese elemhi irudunga

12 Mhi a lie khi mhi she ramhi ashini mhia nono
ni mhi ramhi ne, wekhi eri mhi she gha pfo. Ama
erl mhi rosheka ni mhi li abi iKirisiti. Onana o ze
khi iKirisiti o pfi obg rue mhe. 13Igesikia, inygghuo,
mhiaa bino egbemhe shi gni g shelo owane. Emhi
oghuo ni mhia i, khi, ni mhi ro rue eloe emini e je
ikhokho a, ni mhi rosheka ri obo ramhi emini e la
odalo. 4 Trarigho, eri mhi na le talala, ni mhi ro
mhue ifata, ni o khi ulumhi ni Eshinegba ¢ lu mhe,
rote iJesu iKirisiti je agbo ni o la iloghie.

15 Awa nya ni awa mholi iwomheloe shi el-
emhi ayemhe, awa li mhue udu onana. Ama ini
eghuo elemhi e, e mhue udu ¢oda shiingme onana,
Eshinegba 0 ya roli khase e. 16 Abibi o ya li, awa ke
je odalo shi ushi oghuo ni awa deba ramhi ana.

17 A ke khonya mhe inygghuo. A ri esg shi egbo
ni e deba oni ode onete ni anye ro shi eke na e.}
18 Mhi she kpe gueye e ne, mhi gholo ri evie shi alo
a gueye e memena, khi egbo eghuo e la no khia khi
uwali agbo ni e la, o she re we khi gbe oyi eghuli
ni iKirisiti ¢ ghu shi apfida. 19 Owa ere ee je, irari
khi oghuemhe idieghe oyewe o khi olitsa oyewe. Eri
ee titi egbe shi emini e kha ro shi omama. Usamhi
emhi agho ona e lese e sa. 20 Ama awa, udiokute
oyawa o la iloghie, awa lolo ri alo shi eke ke khe
Omiepfuese ikhi iJesu iKirisiti ni ¢ rote iloghie jele.
21 Q ya oogghie idiegbe oyawa ona ni 99 ghu, o ri
idiegbe oyi ufumhi onabi oyoli to-eloli gli. Itoto
ogho ni ¢ ro dobe ri emhikpa bhale omhese oyoli
0 ro yariele we.

4

Ungmembhi irudusho

1Ttobo igho, inyoghuo, ingme oyee 0o mu mhe
egbe gha. Eloli e, 0 she nga mhe. A ma ri egbe a
mu mhe, mhi gbo re e titi egbe, igho o tini a kha li
migha aghbo oyee na Ongmhue.

2 Mhi lema Euodia ali iSitaiki, a kpekpe a lama
na egbe abi inyoghuo ni e mie Onomhue sug. 3 Ali
yeye Onuzava Qyemhe, iSizigusi, kpaghie eniikpotso
ena obo irari khi e she nu mhe me osue shi itsabo
usomhi onete ona kia kia. Ghe iKilemeti ali eni
anye ga gbhe akanya kugbe ali elese nekpole, eni
eva oyewe 0 la ebe ni a keke eva oyi eni e ya mholi
agho na aghoagbo.

 3:17 Lize 1iKori4.16;11.1

4Eshinegba 0 ze ni a ke mholi oghele egheghe kpa
irari khi a kugbe Ongmhue 9. Mhi gbolo e i, a ke
ghele! 5Ze ni ogbokpa 0 ke me igue riele emhi shi
egheghe oye gboo. Irari khi Qnomhue ¢ kele ya
bhale.

6 A khi ze ni emhikhgghuo o mu e eghe dose.
Ama, emhikpa, a ri udu ikphemhi ke s¢ iromhi
mhila Eshinegba emini u wa nono. 7 Ni opfomhe oyi
Eshinegba ni o dose ilese oyi ogbo nya, o riighe udu
ali ayemhe ni o migha na e, irari ikugbe ni a kugbe
iJesu iKirisiti o.

8 Ni mhi ro ghe oli ukhombhi i, inygghuo-mhe, a
ze niisamhi eminete ni a kueghie ogbo o shievo e
udu, li shi emini e khi eghegbo, ni e mu eloe, ni e
rote ode ipfuase bhale, ni e khi eyi inono, ni a mu
ekpe shi. 9 A ri emini a wena obo oyemhe ali eni a
mie obg oyemhe, okekhi eni a me agbo oyemhe ke
gbe akanya. Shi eni mhi ri unu ngme ali eni mhi
riele. Eshinegba ni ¢ ri opfomhe e na ggbg o yanu e
la.

IPolu ¢ tse obode shi isomhopfa

10 Abi 9gbo ni 9 mie Ongmhue sug, egbe ma mu
mhe shi ¢ gbha, khi, abi o tseku tese, khi a kie gbo
me asha ri inono ni a mhue na mhe khase mhe.
Oa ke khia khi eri mhi ri ona lie khi aa ke kpe ri
eloe e khumhe, ama eri da ke kpe me asha kpaghie
mhe obo. 11 Qa khi eri mhia ngme ona irari khi o
limhe eghbe abine khi a pfi mhe eso-a, itobo khi abi
oni mhi mhue o lie khuese mhe o she ma mhe-a.
12 Mhi lese abi 0o li egbe ini ggbo ¢ la umhame ali
abi 9o liini ogbo 0 la gsuemhe. Mhi she wena osheli
ona ni a rg bhale ya e khi oni mhi mhue o bu mhe.

Obiobini o khi 00, ashiashini o khi oo, mhi le khue
00, 0 ke khia khi okiamhi g ghe mhe. 13 Mhi dobe
riele emhikpa rote itoto ni iKirisiti ¢ ro na mhe.

14 A ma khale, abi a li kpaghie mhe obo abi
mhi ro la gmunu. 15 Ee egbo iFilipi, a lese khi abi
mhi ro rote eke iMasidonia vu, ni mhi rg lese gbha
akanya itsabgo usomhi onete le, eeghuo kpe a khi
eni e miesug ni e kpaghie mhe obg elemhiirognaali
imemie. 16 Qa khi utoghuo tse, a kpaghie mhe obini
eke iTesalonika abi mhiro nonoikpaghiobo.*f 17Qa
khia khi isomhopfa mhi lese nono, ama emini a
ya keke shi ekue oye na iloghie mhia nono. 18 A
she fali mhe ota gba pfo, e gho gha nga 9. A she
ri itsua ghi mhe ni e vo mhe eke, abi mhi ro mie
Epafuroditusi emini a rona li ghi mhe ena, eri e li
abi irgna ni ee kphela, ikhi iluasobo ni a mie, ni e
ti Eshinegba eloe.f 19 Eshinegba oyemhe ¢ ya ri emini
e ghole e nya na e. Epfue ni o fune ni o la iJesu
iKirisiti onayi 9li o te ya riele oli.

20 Ufumbhi o khi oyi Eshinegba Ita awa ya ramhi
ele ni agboagbo, Atse!

Otse ni o kpukhokho
21 Mhia tse ggbokpa ni ¢ khi Omi Eshinegba ni ¢
khi oyi iJesu iKirisiti. Inyoghuo nya ni e nu mhe la
ana ee tse e. 22Egbo eyi Eshinegba ni ela ana nya ee
tse e, ghe eni e la aghala oyi iSiza.
23 Okhale oyi iJesu iKirisiti Ongmhue o ka nu
ayemhe oye e la. Atse.

* 416 Lizelka17.1 1 4:16 Lize2iKori11.9 T 4:18 Lize
Okiali 29.18

